Клундук С.С. 

ПРАБЛЕМНА-ТЭМАТЫЧНАЕ ПОЛЕ ЧАСОПІСНАЙ
ПЕРЫЁДЫКІ БЕЛАРУСІ
На 1 студзеня 2014 года ў Беларусі выходзіць 793 часопісныя выданні (194 дзяржаўнай формы ўласнасці і 599 недзяржаўнай). Гэта амаль на сотню болей, чым у 2012 годзе (700 адзінак), і на дзве сотні больш у параўнанні з 2010 годам. Не менш важнымі ў сістэме сродкаў масавай інфармацыі Беларусі з’яўляюцца замежныя друкаваныя СМІ. Паводле звестак сайта Міністэрства інфармацыі Беларусі [2], дазвол на распаўсюджванне на тэрыторыі нашай краіны атрымалі каля паўтысячы замежных часопісаў (у 2012 годзе – 570, у 2011 годзе – каля 400, у 2010 – 409 адзінак). 
Аналіз “Каталога падпісных перыядычных выданняў Беларусі” дазволіў выявіць разнастайнасць праблемна-тэматычнага поля часопісаў і паказаў, што ў залежнасці ад функцый, мэтавага прызначэння, тэмы, вырашальных праблемаў і зместу публікацый часопісную перыёдыку Беларусі (універсальную, спецыяльную і змешаную) можна скласіфікаваць прыкладна ў наступныя групы і падгрупы і адпаведна вызначыць тыпалогію часопіснай прадукцыі Беларусі паводле праблемна-тэматычнага назначэння
: 
· навуковыя выданні (навукова-галіновыя, навукова-папулярныя, навукова-інфармацыйныя, навукова-практычныя), якія ў сваю чаргу класіфікуюцца паводле пэўнага віду дзейнасці
: гуманітарныя (могуць быць размежаваны па канкрэтнай навуковай галіне) (“Беларуская лінгвістыка”, “Беларуская мова і літаратура”, “Журналист”, “Замежныя мовы ў Рэспубліцы Беларусь”, “Гісторыя і грамадазнаўства”, “Роднае слова”, “Русский язык и литература” і інш.); біялагічныя (“Біялогія: праблемы выкладання”, “Лесное и охотничье хозяйство”, “Природные ресурсы” і інш.); экалагічныя (“Вода”, “Природные ресурсы”, “Проблемы здоровья и экологии”, “Радиология”, “Родная прырода”, “Экологический вестник”, “Экология”, “Эколог и я”, “Экология и животный мир”, “Экология на предприятии”); сельскагаспадарчыя (жывёлагадоўчыя, раслінаводчыя, агульнагаспадарчыя) (“Аграпанарама”, “АгроБаза”, “Аграпост”, “Беларуская сельская гаспадарка”, “Зямля Беларусі”, ”Земляробства і ахова раслін”, “Заатэхнічная навука Беларусі” і інш.); геаграфічныя (“Геаграфія: праблемы выкладання”, “Земля Беларуси”, “Літасфера”, “Прыродныя рэсурсы” і інш.); матэматычныя (“Информатика”, “Матэматыка: праблемы выкладання”, “Проблемы физики, математики и техники”, “Труды Института математики” і інш.); сацыялагічныя (“Иппокрена”, “Социология”, “Социология науки и технологий” і інш.); тэхнічныя (“Инженерно-физический журнал”, “Наука и техника” і інш.); спартыўныя (“Научные труды НИИ физической культуры и спорта Республики Беларусь” і інш.); медыцынскія (агульнамедыцынскія, галіновыя) (“Ваш лекарь”, “Вестник фармации”, “Здаровы лад жыцця”, “Здравоохранение”, “Здоровье для всех”, “Кардиология в Беларуси”, “Медицина”, “Репродуктивное здоровье в Беларуси”, “Новости хирургии”, “Офтольмология Восточная Европа”, “Экстренная медицина” і інш.). У апошні час вельмі папулярна народная медыцына, таму многія з медыцынскіх часопісаў пабудаваны на пісьмах чытачоў, якія дзеляцца праверанымі рэцэптамі здароўя, прыгажосці і даўгалецця, расказваюць незвычайныя гісторыі выздараўлення. У выданнях можна знайсці і інфармацыю пра лекавыя расліны і лекавыя сродкі з іх. 

· сацыяльна-эканамічныя часопісы таксама прэзентаваны некалькімі падгрупамі: эканамічныя (“Банкаўскі веснік”, “Бухгалтарскі ўлік”, “Беларускі эканамічны часопіс”, “Индивидуальный предприниматель”, “Бізнес-рэгіён”, “Галоўны эканаміст”, “Дело”, “Новая эканоміка”, “Экономика Беларуси”, “Экономика и банки” і інш.). На старонках эканамічных часопісаў прадстаўлена рознага кшталту інфармацыя пра эканамічную дзейнасць, даюцца каментары нарматыўных актаў, праводзяцца агляды стану валютных рынкаў і інш. Многія з названых выданняў могуць быць прэзентаваны і ў іншых тэматычных групах, асабліва ў падгрупе юрыдычнай прадукцыі; юрыдычна-прававыя (“Личный юрист”, “Законность и правопорядок”, “Обзор судебной практики”, “Право”, “Промышленно-торговое право”, “Судовая практыка”, “Юрист”, “Юстыцыя Беларусі” і інш.). Дадзеная група часопісаў рэкамендавана юрыстам, бухгалтарам, спецыялістам па кадрах і інш. Часопісы маюць практычную накіраванасць, суправаджаюцца прыкладамі з практыкі, пытаннямі і адказамі, схемамі, алгарытмамі, узорамі дакументаў, аглядам заканадаўства; прафсаюзныя (“Вестник профсоюзов”, “Труд. Профсоюзы. Общество” і інш.). Часопісная прадукцыя пэўных прафесійных саюзаў прадстаўлена на медыйным полі Беларусі лічанай колькасцю выданняў.
· вытворча-тэхнічныя/вытворча-практычныя выданні, якія ў сваю чаргу таксама могуць быць скласіфікаваны ў асобныя падгрупы. Найбольш распаўсюджаны: будаўнічыя (“Архітэктура і будаўніцтва”, “Вся стройка и ремонт”, “Городское хозяйство”, “Дом”, “Загородный дом”, “Квартира”, “Мажордом”, “Мастерская. Строим дом”, “Оконный рынок”, “Строительство” і інш.); прамысловыя (“Инженер-механик”, “Инженерно-физический журнал”, “Литьё и металлургия”, “Материалы, технологии, инструменты”, “Промышленная безопастность”, “Изобретатель” і інш.); гандлёвыя (“Моя бухгалтерия. Торговля”, “Маркетинг, реклама и сбыт”, “Продажи”, “Тендер”, “Товаровед и торговля”, “Торговое дело” і інш.); энергетычныя (“Главный энергетик”, “Pro Электричество”, “Энергетика”, “Энергетическая стратегия”, “Энергия и менеджмент”, “Энергоэффективность” і інш.). Менш прадстаўлены на рынку СМІ геалагічныя (“Літасфера” і інш.), радыётэхнічныя (“Изобретатель”, “Радиолюбитель”, “Радиомир”, “Радиорынок”, “Электроника инфо” і інш.), транспартна-лагістычныя (“Компас экспедитора и перевозчика”, “Логистика” і інш.), аўтамабільныя (“Аўтамабільныя дарогі і масты”, “Автосалон”, “Автобаза”, “Auto bild Беларусь” і інш.), машынабудаўнічыя часопісы (“Инженер-механик”, “Метрология и приборостроение”, “Механика машин, механизмов и материалов” і інш.).
·  дзелавыя (“Архівы і справаводства”, “Бизнес”, “Бізнес-ледзі”, “Генеральный директор”, “Дело (Восток-Запад)”, “Директор”, “Директор школы, гимназии, лицея”, “Живи как хозяин”, “Отдел кадров”, “Практическое ценообразование”, “Результат”, “Стандартызацыя”, “Страхаванне ў Беларусі”, “Таможенный вестник”, “Таможня и ВЭД”, “Техника без опасности” і інш.).

· выхаваўча-адукацыйныя (“Адукацыя і выхаванне”, “Веснік адукацыі”, “Выхаванне і дадатковая адукацыя”, “Вышэйшая школа”, “Народная асвета”, “Инновационные образовательные технологии”, “Кіраванне ў адукацыі”, “Пазашкольнае выхаванне”, “Пачатковая школа”, “Праблемы выхавання”, “Пралеска”, “Спецыяльная адукацыя”, “Тэхналагічная адукацыя” і інш.).
· грамадска-палітычныя (“Беларуская думка”, “Беларускi гiстарычны часопiс”,  “Беларусь”, “Беларусь у сусветным друку”, “Вокруг света”,  “Вокруг света в Беларусь”, “ГЕО/GEO”, “Дело (Восток+Запад)”, “Знание – сила”, “Планета”, “Труд. Профсоюзы. Общество”, “Чалавек. Грамадства. Свет” і інш.).
· літаратурна-мастацкія, культуралагічныя часопісы (“Архэ. Пачатак”, “Всемирная литература”, “Западная Двина”, “Маладосць”, “Новая Няміга літаратурная”, “Дзеяслоў”, “Искусство и культура”, “Нёман”, “Мастацтва”, “Мастацкая адукацыя і культура”, “Полымя”, “Тэксты” і інш.). Зразумела, што ў названых часопісах найперш друкуюцца лепшыя творы вядомых пісьменнікаў, крытыкаў, а таксама пачынаючых літаратараў Беларусі. Між тым, некаторыя выданні, напрыклад, “Белая вежа” – часопіс Саюза пісьменнікаў Саюзнай дзяржавы – публікуе творы літаратараў краін СНД.

· бібліяграфічна-рэфератыўныя (“Бібліятэка прапануе”, “Бібліятэчны свет”, “Беларусь у сусветным друку”, “Кнігі Беларусі”, “Каталог нерухомасці”, “Друк Беларусі”, “Летапіс газетных артыкулаў”, “Летапіс часопісных артыкулаў”, “Летапіс перыядычных выданняў”, “Летапіс рэцэнзій”, “Летапіс друку Беларусі”, “Новыя кнігі”, “Паказальнік бібліяграфічных дапаможнікаў Беларусі” і інш.). Часопісы гэтай групы падаюць бібліяграфічную інфармацыю пра кнігі, артыкулы, рэцэнзіі, выяўленчыя выданні беларусаў.

·  рэкламныя (“Індустрыя рэкламы”, “Индустрия рекламы в Беларуси”, “Ваш выбор”, “Международные выставки”, “Оптом и в розницу”, “РадиоРынок”, “Тендер”, “О рекламе”, “Цены и товары сегодня”, “Цены и тарифы”, “Что почём”, “Электромагазин” і інш.). У наш час рэкламу ўтрымлівае большасць часопісных выданняў. Як правіла, без рэкламнай інфармацыі абыходзяцца толькі навуковыя і дзіцячыя часопісы.

· займальна-пазнавальныя (“Анекдоты”, “Вікінг”, “Годовой гороскоп”, “Досуг”, “Журнал цифровых сканвордов”, “Когда ты один дома”, “Кроссвордленд”, “МініСудоку”, “Настроение”, “Ну, за сканворды”, “Магазін сканвордаў”, “Мініцыфравыя сканворды”, “Семёрочка”, “Цифровые сканворды на бис” і інш.). У гэтую групу можна ўключыць практычна ўсе дзіцячыя часопісы.

·  сямейныя выданні (“Алеся”, “Антэна+”, “Большой”, “Вкусно плюс”, “ДаберМАН”, “Фотамагія”, “Вкусно”, “Вкусный сезон”, “Гаспадыня – сямейны часопіс”, “Делаем сами”, “Домашний журнал”, “Наша кухня”, “Домашняя энциклопедия здоровья”, “Женские штучки”, “ЖЖ. Женский журнал”, “Ксюша”, “Кудесница”
, “Любимая. Для всей семьи”, “Мастерица”, “Модница”, “Надежда для тебя”, “Огородыч”, “Охота на Белой Руси”, “Поделись секретом”, “Домашний любимец”, “Урожайные сотки”, “Усадьба”, “Хозяин”, “Страна советов”, “Супермама”, “Счастливая и красивая”, “Худеем”, “Цветок”, “Что почём”, “Я – женщина”, “1000 советов” і інш.). У гэтай даволі вялікай групе можна выдзеліць яшчэ некалькі праблемна-тэматычных падгруп: кулінарныя, будаўнічыя, забаўляльна-гульнявыя, пра мацярынства і інш. 

·  маладзёжныя выданні (“Апельсін”, “В верх”, “Волшебный”, “Волшебный. Спецвыпуски”, “Волшебный ключик”, ”Вясёлка“, “Девчонки”, “Дневник стрекозы”, ”Качели“, “Кем быть”, “Клякса”, “Любите друг друга” (каталіцкі маладзёжны часопіс), ”Маладосць“, “Миксер”, “Молодёжный квартал”, “ОК” “Рюкзак”, “Сахар”, “Свадебный сезон”, “Смекалка”, “Стиль жизни”, “Стрекоза”, “Ступени” (праваслаўны студэнцкі часопіс), “ЭШ” і інш.). Зразумела, што дадзеная тэматычная група часткова пераклікаецца з наступнай (дзіцячай), паколькі ўзроставыя паказчыкі сегмента “дзеці/падлеткі/моладзь” даволі ўмоўныя
. Большасць маладзёжных часопісаў скіраваны на жаночую палову, пра што ўказваецца ў анатацыях да гэтых выданняў (напрыклад, “Девчонки”, “Стиль жизни”, “Стрекоза” і інш. рэкламуюць сябе як часопісы для сучасных дзяўчат). Акрамя прыведзеных вышэй выданняў, маладзёжныя праблемы ўздымаюцца і на старонках часопісаў іншага тэматычныга плану, напрыклад, у менавіта жаночых/мужчынскіх ці наогул сямейных часопісах: “Алеся”, “Кстати”, “Ксюша”, “Кудесница”, “Любимая. Для всей семьи”, “Подружка”, “ДаберМАН” і інш.

У асобную групу трэба выдзеліць часопісы, скіраваныя на дзяцей, падлеткаў (дзіцячыя выданні). У Беларусі, на шчасце, даволі шмат выходзіць такіх выданняў, прычым размяжоўваюцца яны паводле канкрэтнага ўзросту дзяцей (ад 2 да 5 гадоў, ад 3 да 7, ад 7 да 10 гадоў і г.д.), а таксама формы, напаўнення (з размалёўкамі, з наклейкамі, аплікацыямі, карткамі, з настольнымі гульнямі, карцінкамі-загадкамі, фігуркамі, мадэлямі тэхнікі, вырабамі, з дыскамі і інш.) (“Абрикадабрики”, “Бім-Бом”, “Вясёлка”, “Дзіцячая пляцоўка”, “Журавлик”, “Каляки-маляки”, “Карандаш”, “Кважды-Ква”, “КиТТи”, “Когда ты один дома”, “Курносікі”, “Дзіцячы свет”, “Незнайка”, “Гоша харошы”, “Детский журнал”, “Любимые сказки”, “Лісічка”, “Малышок”, “Мішутка”, “Мамино солнышко”, “Ой-ля-ля”, “Островок”, “Познайка”, “Пропеллер”, “Радость”, “Растём вместе”, “Рюкзачок”
, серыя “Малюем пальчыкамі”, “Сімба”, “Тотоша”, “Умняша”, “Шишкин Лес”, “Юны тэхнік – вынаходнік” і мн. інш.). Многія з названых часопісаў адрасаваны як дзецям, так і падлеткам, таму такія выданні можна ўключаць і ў групу маладзёжнай прадукцыі. На жаль, толькі адзін часопіс з гэтай кагорты (а гэта “Вясёлка”) мае патрыятычны ўхіл, вучыць любіць сваю краіну, вывучаць і шанаваць беларускую мову, да таго ж развівае навыкі пазнання і творчыя магчымасці школьнікаў.
Невялікай колькасцю выданняў прадстаўлены на рынку СМІ Беларусі камп’ютарныя часопісы (“Iнтэрнэт.by”, “Мой интернет”, “Мой компьютер”, “Радиолюбитель”, “Радиомир”, “Управление защитой информации”, “Электромагазин” і інш.); спартыўныя, сярод якіх можа выдзеліць масавыя фізкультурныя (“Ваш спорт”, “Спорт курьер”, “Мир спорта”, “Фізічная культура і спорт” і інш.) і галіновыя спартыўныя (“Спорт на воде” і інш.); ваенныя (“Армія”, “Ваенная медыцына”, “Вестник Академии МВД Республики Беларусь”, “Военно-промышленный комплекс ВПК. Беларусь”, “Милиция Беларуси” і інш.); краязнаўчыя (“Беларусь” (часопіс выходзіць у чатырох варыянтах: на беларускай, польскай, іспанскай і англійскай мовах), “Дзікая прырода”, “Мір жывёлаў”, “Лідскі летапісец” і інш.); музычныя (“Джаз-квадрат”, “Нот 7”, “Музычнае і тэатральнае мастацтва” і інш.); рэлігійныя, якія могуць быць раскласіфікаваны па асобных рэлігійных кірунках (праваслаўныя, каталіцкія і г.д.) (“Альфа і омега”, “Любите друг друга”, “Врата небесные”, “Благодать”, “Диалог”, “Наша вера”, “Надежда для тебя” (жаночы хрысціянскі часопіс), “Ave Maria”, “Молись за нас”, “Фама”, “Крынiца жыцця”, “Крынічка” і інш.). У групу інфармацыйна-аналітычных выданняў можна ўключыць многія пералічаныя вышэй часопісы, якія змяшчаюць інфармацыйна-аналітычныя матэрыялы, напрыклад, “Банковский Вестник”, “Директор”, “Металл-инфо”, “Организационное консультирование”, “Промышленное оборудование”, “Про недвижимость”, “Служба спасения 01”, “Тэндар”, “Фондовый рынок”, “Финансовый директор”, “Фондовый вестник”, “Чрезвычайные ситуации: предупреждение и ликвидация”, “Хімрэсурс” і інш.
Такім чынам, праблемна-тэматычнае поле часопіснай прэсы Беларусі даволі-такі разнастайнае. Праналізаваная перыёдыка можа быць арыентавана на розныя па ўзросце, па гендарным размежаванні слаі чытальнікаў. Па колькасці выданняў дамінуе навуковая прадукцыя, а па тыражнасці – займальна-забаўляльныя і часопісы для сямейнага чытання. Падкрэслім, што аднясенне таго ці іншага часопіса да пэўнай групы даволі ўмоўнае, бо ўсе выданні заключаюць у сабе найперш інфармацыю, і, акрамя гэтага, ці аналітыку, ці навуковыя, займальныя, рэкламныя і г.д. матэрыялы. Так, напрыклад, часопіс “Банковский Вестник” – гэта і інфармацыйна-аналітычны, і навукова-практычны часопіс, у якім змяшчаюцца нарматыўныя акты, вынікі таргоў, курсы валюты, каментарыі, аналіз, агляды і іншае, або часопіс “Беларусь”, які ўключае матэрыялы і па культуры, і па палітыцы, і па навуцы, і па эканоміцы, ці, здавалася б, часопісы “Аграпанарама”, “Белорусское сельское хозяйство”, якія пазіцыянуюць сябе з вытворча-практычнай, нарматыўнай вытворча-тэхнічнай і рэкламнай тэматыкай. Усё гэта яшчэ раз пацвярджае сітуацыю станаўлення тыпалогіі часопіснай прэсы Беларусі. 

� Заўвага. Падчас аналізу “Каталога падпісных перыядычных выданняў Беларусі”, а таксама каталогаў у інтэрнэтных рэсурсах было заўважана, што пры характарыстыцы часопісаў (графа “тэматыка”) у большасці выданняў пазначаецца некалькі тэматычных накірункаў: напрыклад, часопіс “AVE MARIA” – тэматыка рэлігійная, навукова-папулярная, літаратурна-мастацкая; “Мобильный магазин” – рэкламная, вытворча-практычная і г.д. Таму часопісы з розным праблемна-тэматычным накірункам могуць прыводзіцца ў якасці прыкладаў у некалькіх групах/падгрупах.


� Заўвага. У “Каталозе падпісных перыядычных выданняў Беларусі” мы налічылі больш за 60 часопісаў гэтай групы, у назвах якіх ёсць словы “веснік”, “вестник”, “весці”. 


� Заўвага. Некаторыя часопісы пазіцыянуюць сябе як часопісы для жанчын, напрыклад, “Кудесница”, аднак аналіз некаторых нумароў “Кудесницы” паказаў, што на старонках часопіса вельмі шмат цікавай і карыснай інфармацыі і для мужчын.


� Заўвага. У залежнасці ад прынятых узроставых крытэрыяў моладзі і складваецца сегмент маладзёжнай прэсы. Так, ёсць розныя меркаванні даследчыкаў на ўзроставыя паказчыкі моладзі. Адны лічаць моладдзю ўсіх да 31 года, другія моладдзю называюць людзей з 18 да 30 гадоў, трэція – з 14 да 31 года. Таму нярэдка дзіцячыя і маладзёжныя выданні разглядаюцца ў адной групе, што, на нашу думку, не зусім дакладна. Мы ў нашым даследаванні моладдзю лічым маладых людзей з 14 да 31 года і размяжоўваем дзіцячыя і маладзёжныя выданні.


� Заўвага. У межах серыі “Рюкзачок” выходзіць некалькі асобных часопісаў на розную тэматыку: “Рюкзачок. Весёлый зоопарк”, “Рюкзачок. Мир компьютеров”, “Рюкзачок. Мир путешествий”, “Рюкзачок. Детский познавательно-игровой журнал с ежеквартальным электронным приложением”.





